
Słowo tydźenja je z pjera Lubiny Hajdukoweje.

BJAK ZA DŹAK DÓSTAĆ

a) 	prawje rěčeć njemóc, słowa wuprajić njemóc
b) 	město dźakowanja ničo abo pohóršk dóstać, njedźakownu reakciju dožiwić
c) 	róžojće zapakowany darik dóstać

Prawa je wotmołwa b. 

Jeli dóstanješ bjak za dźak, sy drje so jara wo něšto prócował/a, so za něšto zasadźował/a abo snano tež 
někomu pomhał/a – město dźaka pak so tón, kotryž měł ći dźakowny być, jenož hněwa abo so samo do 
tebje da.

Takle móžeš to tež prajić:
njedóstać ani dźak ani bjak (tu njepřińdźe scyła žana reakcija)

Přikłady z rěčneho korpusa:  
Telko razow sym jemu pomhał, a što sym na kóncu dóstał: Bjak za dźak! Jenož dokelž sym jemu radźił, 
kak móže to lěpje činić. (LHV) 


